КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Удора” муниципальнӧй районса муниципальнӧй юкӧнлӧн
мутасын меститчысь республика тӧдчанлуна торйӧн ёна видзан
вӧр-ва мутасъяс йылысь да Коми АССР-са Министръяс Сӧветлӧн,
Коми Республикаса Министръяс Сӧветлӧн ӧткымын шуӧмӧ
вежсьӧмъяс пыртӧм йылысь 
Коми Республикаса Веськӧдлан котыр шуис:
1. Бырӧдны “Йӧртымвад ты” республика тӧдчанлуна вӧр-ва памятник.
2. Вынсьӧдны:
1) “Вылыс Вуса” республика тӧдчанлуна канму вӧр-ва заказник йылысь положение 1 №-а содтӧд серти;
2) “Доннюр” республика тӧдчанлуна канму вӧр-ва заказник йылысь положение 2 №-а содтӧд серти;
3) “Ежугаса” республика тӧдчанлуна канму вӧр-ва заказник йылысь положение 3 №-а содтӧд серти;
4) “Йӧртымдінса” республика тӧдчанлуна канму вӧр-ва заказник йылысь положение 4 №-а содтӧд серти;
5) “Карабъяс стрӧитан бур вӧр” республика тӧдчанлуна канму вӧр-ва заказник йылысь положение 5 №-а содтӧд серти;
6) “Косчовча” республика тӧдчанлуна канму вӧр-ва заказник йылысь положение 6 №-а содтӧд серти;
7) “Павъюгаса” республика тӧдчанлуна канму вӧр-ва заказник йылысь положение 7 №-а содтӧд серти;
8) “Пойма” республика тӧдчанлуна канму вӧр-ва заказник йылысь положение 8 №-а содтӧд серти;
9) “Путшкымса” республика тӧдчанлуна канму вӧр-ва заказник йылысь положение 9 №-а содтӧд серти;
10) “Пыисса” республика тӧдчанлуна канму вӧр-ва заказник йылысь положение 10 №-а содтӧд серти;
11) “Раканюр” республика тӧдчанлуна вӧр-ва памятник йылысь положение 11 №-а содтӧд серти;
12) “Ракасітаннюр” республика тӧдчанлуна канму вӧр-ва заказник йылысь положение 12 №-а содтӧд серти;
13) “Светлӧй” республика тӧдчанлуна канму вӧр-ва заказник йылысь положение 13 №-а содтӧд серти;
14) “Содзимса” республика тӧдчанлуна канму вӧр-ва заказник йылысь положение 14 №-а содтӧд серти;
15) “Турунандзи” республика тӧдчанлуна канму вӧр-ва заказник йылысь положение 15 №-а содтӧд серти;
16) “Усувнюр” республика тӧдчанлуна канму вӧр-ва заказник йылысь положение 16 №-а содтӧд серти;
17) “Чарвидз” республика тӧдчанлуна канму вӧр-ва заказник йылысь положение 17 №-а содтӧд серти;
18) “Ыджыд нюр” республика тӧдчанлуна канму вӧр-ва заказник йылысь положение 18 №-а содтӧд серти.
3. Пыртны Коми АССР-са Министръяс Сӧветлӧн, Коми Республикаса Министръяс Сӧветлӧн ӧткымын шуӧмӧ вежсьӧмъяс 19 №-а содтӧдын индӧм лыддьӧг серти.
4. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь – 
Коми Республикаса Юралысьлӧн
Администрацияӧн Юрнуӧдысь

Сыктывкар
2020 вося тӧвшӧр тӧлысь 29 лун
39 № 
ВЫНСЬӦДӦМА
Коми Республикаса Веськӧдлан котырлӧн
2020 во тӧвшӧр тӧлысь 29 лунся 39 №-а шуӧмӧн
(1 №-а содтӧд)
“Вылыс Вуса” республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
“Вылыс Вуса” республика тӧдчанлуна канму вӧр-ва заказниксӧ (водзӧ – заказник) артмӧдӧма “Коми АССР-ын выль заказникъяс да вӧр-ва памятникъяс котыртӧм йылысь” Коми АССР-са Министръяс Сӧветлӧн 1989 во кӧч тӧлысь 26 лунся 193 №-а шуӧм серти.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм комплекснӧй (ландшафтнӧй) нырвизь.
ООПТ-лӧн тыр ним: “Вылыс Вуса” республика тӧдчанлуна канму вӧр-ва заказник.
ООПТ-лӧн дженьыд ним: “Вылыс Вуса” заказник.
Заказниксӧ артмӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым видзны Ву ю катыдын парма вӧръяссӧ, сы лыдын медым видзны сылысь гидрологическӧй режимсӧ, видзны кӧръясӧс (Rangifer tarandus), Россия Федерацияса гӧрд небӧгӧ да Коми Республикаса гӧрд небӧгӧ пыртӧм шоча паныдасьлысь пемӧсъяссӧ, а сідзжӧ атлантическӧй чимилысь (Salmo salar) оланінъяссӧ да рӧдманінъяссӧ (кульманінъяссӧ).
2.2. Заказниклӧн шӧр могъяс:
видзны экологическӧй ӧтвесьталунсӧ;
видзны ландшафтнӧй да биологическӧй унапӧлӧслунсӧ, сы лыдын шоча паныдасьлысь быдмӧг да пемӧс сикасъяссӧ да налысь быдманінъяссӧ да оланінъяссӧ;
туявны вӧр-ва комплексъясын естественнӧй процессъяссӧ да видзӧдны налӧн состояние бӧрся.
3. Заказниклӧн меститчанін да площадь
3.1. Заказник меститчӧ “Удора” муниципальнӧй районса муниципальнӧй юкӧнлӧн мутасын Междуреченск ккп-сянь рытыв-лунвывлань 60 км ылнаын.
Заказниклӧн мутасыс меститчӧ Междуреченскса лесничестволӧн Сэлӧгвожса участковӧй лесничестволӧн 538, 539, 551-562, 572-583, 596-599, 603-605, 615-619, 634-637, 651-655 кварталъяслӧн, Междуреченскса лесничестволӧн Вожса участковӧй лесничестволӧн 153-156 кварталъяслӧн да Междуреченскса лесничестволӧн Вылыс Вуса участковӧй лесничестволӧн 1‑8, 16-24, 26-35, 42-53, 55-58, 66-70, 80-87, 101-103, 105, 106, 109-114, 134-139, 160-163 кварталъяслӧн мудоръясын.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 84,1 сюрс га.
* оз йӧзӧдсьы.
4. Заказниклӧн мудоръяс
4.1. Заказниклӧн мудорыс мунӧ торйӧн ёна доръян вӧр участокъяслӧн мудорті – Ву юлӧн кыкнан берегпӧлӧнса торйӧн ёна доръян визьті, берег визьсянь 3 км ылнаын, участокті Междуреченскса лесничестволӧн Сэлӧгвожса участковӧй лесничестволӧн 562 кварталлӧн асыв-войвыв помсянь Междуреченскса лесничестволӧн Вылыс Вуса участковӧй лесничестволӧн 135 кварталлӧн рытыв-лунвыв помӧдз.
Заказниклӧн мудорӧ тшӧтш ставнас пырӧны Междуреченскса лесничестволӧн Вылыс Вуса участковӧй лесничестволӧн 26, 27, 48-50, 109, 110, 134, 160-163 кварталъяс.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
* оз йӧзӧдсьы.
5. Заказниклӧн мудоръясын меститчӧм
видзан вӧр-ва комплексъяс да налӧн компонентъяс
Заказникын ёнджыка паныдасьлӧны вӧрса быдмӧгъяс, кутшӧмъяс босьтӧны сылӧн площадьысь 80 % гӧгӧр. Вӧр артмӧдысь медшӧр пу рӧдыс – сибирса коз пу (Picea obovata) да обыкновеннӧй пожӧм (Pinus sylvestris). Вӧрсьӧдӧм площадьысь 65 % да 26 % вылын лӧсялӧмӧн пуктасъяс пиысь ёнджыкасӧ быдмӧны тайӧ пу сикасъясыс. Сідзжӧ паныдасьлӧны тшӧтш кыддзаинъяс (Betula pubescens-ысь), пипуаинъяс (Populus tremula-ысь) да ньывъяинъяс (Abies sibirica-ысь). Унджык вӧрыс вывті ёна воӧма, кыдзи бур, сідзи и слаб. Юлӧн ковтысъясын тшӧкыда паныдасьлӧны кустъяса (баддя, льӧм пуа (Prunus padus)) мутшкӧсъяс да кузь туруна видзьяс.
Резерватын видзӧны Ву юлысь участоксӧ сылӧн вожъясӧн. Тайӧ участокыс (Нюш ю вомысь катыдджык Ву ю) Войвывса чери овмӧс нуӧдан ковтысын чери кыян правилӧяс серти (Россияса видз-му овмӧс министерстволӧн 2014 во йирым тӧлысь 30 лунся 414 №-а тшӧктӧд) лоӧ атлантическӧй чимилӧн кульманінӧн, кодӧс пыртӧма Звер-пӧтка лыддьӧгӧ (списокӧ), кодъяслӧн вӧр-ваын олӧм бӧрся колӧ торйӧн тӧждысьны да кодъясӧс вӧзйӧма босьтны биология боксянь дӧзьӧр улӧ, кутшӧмӧс вынсьӧдӧма Коми Республикаса вӧр-ва озырлун да гӧгӧртас видзан министерстволӧн 2019 во рака тӧлысь 27 лунся 498 №-а тшӧктӧдӧн (4 №‑а содтӧд), (водзӧ – Лыддьӧг). Тані пыр олӧ да кульмӧ 12 сикас чери: атлантическӧй чими, обыкновеннӧй кебӧс (Сoregonus lavaretus pidschian), европейскӧй ком (Thymallus thymallus), обыкновеннӧй сир (Esox lucius), налим (Lota lota), обыкновеннӧй ёкыш (Perca fluviatilis), обыкновеннӧй йӧрш (Gymnocephalus cernuus), сын (Leuciscus idus), кельчи (Rutilus rutilus), мык (Leuciscus rutilus), зарни рӧма гыч (Carassius carassius) да обыкновеннӧй подкаменщик (Cottus gobio). Лыд серти медуна европейскӧй ком, мык, сын да обыкновеннӧй подкаменщик, кодъясӧс пыртӧма Лыддьӧгӧ.
Му вылын олысь сюрса лыа звер-пӧтка лыдысь заказникын эм кык сикас земноводнӧй, ӧти сикас пресмыкающӧй, 76 сикас лэбач да 40 сикас млекопитающӧй. Земноводнӧйяс пиысь эмӧсь турун лягуша (Rana temporaria) да руд жаба (Bufo bufo), пресмыкающӧйяс пиысь – лёкгаг (Lacerta vivipara). Резерватын олӧны сэтшӧм жӧ лэбач сикасъяс, кутшӧм и пармаын. Лэбачьяс лыдысь ёнджыкасӧ паныдасьлӧны пышкай сямаяслӧн (32 сикас), дзодзӧг сямаяслӧн да ржанка сямаяслӧн (13 сикасӧн) отрядъясӧс петкӧдлысьяс. Пасйӧма кык сикас лэбач – чери варыш (Pandion haliaetus) да кулик-сорока (Haematopus ostralegus longipes), кодъясӧс пыртӧма Коми Республикаса гӧрд небӧгӧ (2019) да Россия Федерацияса гӧрд небӧгӧ (2001).
Млекопитающӧйяслӧн фаунаыс зэв озыр. Заказникын олӧны обыкновеннӧй мой (Castor fiber), тулан (Martes martes), юдорса вурд (Lutra lutra), руд ош (Ursus arctos), йӧра (Alces alces). Заказникын вермӧ овны европейскӧй барсук (Meles meles) да европейскӧй анча (Mustela lutreola), кодъясӧс пыртӧма Коми Республикаса гӧрд небӧгӧ (2019).
Заказникын паныдасьлӧны кӧръяс, кодъясӧс пыртӧма Коми Республикаса гӧрд небӧгӧ (2019).
6. Заказник торйӧн ёна видзан режим
6.1. Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс меститӧм, заказниклысь уджалӧмсӧ могмӧдӧм могысь найӧс меститӧм, линейнӧй объектъяс стрӧитӧм, выльмӧдӧм да могмӧдӧм кындзи, кор найӧс меститӧм да уджӧдӧм вылӧ мӧд позянлуныс абу;
2) вӧр пуктасъяс кералӧм, санитарно-оздоровительнӧй мероприятиеяс, пӧжарысь видзчысьӧмсӧ могмӧдан мероприятиеяс нуӧдігӧн кералӧмъяс, квартальнӧй прӧсекаяс, визиръяс кералӧм, весалӧм, туйяс, кутшӧмъяс эмӧсь, видзӧм могысь кералӧмъяс, а сідзжӧ вӧчны позяна удж сикасъяскӧд йитчӧм мукӧд кералӧм кындзи;
3) вӧр бурмӧдӧм вӧр культураяс лӧсьӧдӧмӧн, вӧр участокъясын, кӧні вӧр пуктасъясыс кулӧмаӧсь либӧ тшыкӧмаӧсь пӧжаръяс, лёк организмъяслӧн тӧдчӧм вӧсна, а сідзжӧ вӧр участокъясын вӧр бурмӧдӧм кындзи, кӧні санитарнӧй могъясын нуӧдісны ӧтпомся кералӧмъяс;
4) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
5) древесина да живица заптӧм;
6) геологическӧй, ботаническӧй, зоологическӧй да мукӧд коллекция чукӧртӧм, наука-туялан могъяс вылӧ найӧс чукӧртӧм кындзи заказникӧн веськӧдлысь органкӧд сӧгласуйтӧмӧн;
7) муяс бурмӧдӧм;
8) прӧмыслӧвӧя кыйсьӧм да промышленнӧя чери кыйӧм;
9) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ вӧр-ва комплексъяс да налысь компонентъяс, кутшӧмъяс меститчӧны заказниклӧн мудоръясын, видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи);
10) туясян (корсьысян, геофизическӧй, геологоразведочнӧй) уджъяс, мувывса механизируйтӧм средствоясӧн вӧдитчӧмкӧд да му веркӧс да быдмӧгъяс тшыкӧдӧмкӧд абу йитчӧм уджъяс кындзи;
11) мупытшса озырлун, сы лыдын трунда, перйӧм;
12) заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс меститӧм (видзӧм да гуалӧм), ортсӧ лэдзан ва нуӧдӧм;
13) химия препаратъяс да мувердас видзӧм да наӧн вӧдитчӧм;
14) му веркӧс да быдмӧгъяс тшыкӧдӧм, вӧчны позяна удж сикасъяс збыльмӧдӧм кындзи;
15) вӧчӧмторъяс, кутшӧм вӧсна вермас вежсьыны гидрологическӧй режимыс, естественнӧй гидрологическӧй режим бӧр лӧсьӧдан, пӧжарысь видзчысьӧмсӧ могмӧдӧм, природнӧй да техногеннӧй катастрофаясысь ӧлӧдӧм да налысь колясъяс бырӧдӧм серти мероприятиеяс кындзи;
16) моз тӧлысь 15 лунсянь йи сувттӧдз атлантическӧй чими кульман кадӧ вавывса механическӧй транспорт средствоӧн вӧдитчӧм.
6.2. Заказниклӧн мутасын позьӧ:
1) нуӧдны наука-туялан уджъяс, а сідзжӧ биологическӧй ва озырлун искусственнӧя рӧдмӧдӧм серти мероприятиеяс, сы лыдын биологическӧй ва озырлун видзӧмсӧ могмӧдӧм вылӧ аквакультура могысь кыйны чери, заказникӧн веськӧдлысь органкӧд сӧгласуйтӧмӧн;
2) оланпастэчасӧн урчитӧм пӧрадокын любительскӧя да спортивнӧя кыйсьыны;
3) оланпастэчасӧн урчитӧм пӧрадокын любительскӧя да спортивнӧя кыйны чери;
4) котыртны да нуӧдны вӧр овмӧс, нуӧдны вӧръясын пӧжарысь да санитарнӧй боксянь видзчысьӧмсӧ могмӧдан, вӧр бурмӧдан да вӧр бӧрся дӧзьӧритан мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяс тӧд вылын кутӧмӧн;
5) абу капитальнӧй стрӧйбаяс да сооружениеяс меститӧм, кутшӧмъяс йитчӧмаӧсь вӧчны позяна удж сикасъяс збыльмӧдӧмкӧд;
6) эвакуируйтны ракетаяслысь торъялӧм юкӧнъяссӧ налӧн усянінъясысь да нуӧдны ракетаяслысь торъялӧм юкӧнъяссӧ нуӧм могысь вӧр инфраструктура лӧсьӧдӧм серти уджъяс Россия Федерацияса вӧр оланпастэчас серти;
7) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны пӧрадокын, кутшӧмӧс урчитӧма оланпастэчасӧн.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Меститчанінсӧ опишитӧма Междуреченскса лесничестволысь 2013 вося вӧр овмӧс котыртан да нуӧдан материалъяс тӧд вылӧ босьтӧмӧн.
ВЫНСЬӦДӦМА
Коми Республикаса Веськӧдлан котырлӧн
2020 во тӧвшӧр тӧлысь 29 лунся 39 №-а шуӧмӧн
(2 №-а содтӧд)
“Доннюр” республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
“Доннюр” республика тӧдчанлуна канму вӧр-ва заказниксӧ (водзӧ – заказник) артмӧдӧма “Коми АССР-ын заказникъяс да вӧр-ва памятникъяс индӧм йылысь” Коми АССР-са Министръяс Сӧветлӧн 1978 во вӧльгым тӧлысь 30 лунся 484 №-а шуӧм серти.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм гидрологическӧй (нюрвывса) нырвизь.
ООПТ-лӧн тыр ним: “Доннюр” республика тӧдчанлуна канму вӧр-ва заказник.
ООПТ-лӧн дженьыд ним: “Доннюр” заказник.
Заказниксӧ артмӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым видзны гӧгрӧс турипувлысь (Oxycoccus palustris) быдманінъяссӧ да сылӧн быдмӧм вылӧ условиеяссӧ.
2.2. Заказниклӧн шӧр могъяс:
видзны экологическӧй ӧтвесьталунсӧ;
видзны ландшафтнӧй да биологическӧй унапӧлӧслунсӧ;
видзны ва экосистемаяслысь гидрологическӧй режимсӧ;
туявны вӧр-ва комплексъясын естественнӧй процессъяссӧ да видзӧдны экосистемаяслӧн серпас бӧрся.
3. Заказниклӧн меститчанін да площадь
3.1. Заказник меститчӧ “Удора” муниципальнӧй районса муниципальнӧй юкӧнлӧн мутасын Кослан сиктсянь рытыв-лунвывлань 11 км ылнаын.
Заказниклӧн мутасыс меститчӧ Удораса лесничестволӧн Косланса участковӧй лесничестволӧн 308-310 кварталъяслӧн мудоръясын.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 475 га.
* оз йӧзӧдсьы.
4. Заказниклӧн мудоръяс
4.1. Заказниклӧн мудорыс мунӧ Удораса лесничестволӧн Косланса участковӧй лесничестволӧн 308 кварталса 79 выделлӧн рытыв-войвыв помсянь 308 кварталса 79 выделлӧн войвыв мудорті, 309 кварталса 25 выделлӧн войвыв мудорті, 310 кварталса 25 выделлӧн асыввыв да лунвыв мудоръясті, 309 кварталса 25 выделлӧн лунвыв мудорті, 79 выделлӧн асыввыв, лунвыв да рытыввыв мудоръясті заводитчан чутӧдз.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
* оз йӧзӧдсьы.
5. Заказниклӧн мудоръясын меститчӧм видзан вӧр-ва комплексъяс
да налӧн компонентъяс
Заказникын видзӧны Доннюр нюрлысь системасӧ, мый артмӧ вылысса да увтасінса юкӧнъясысь. Вылысса юкӧныслы лӧсялӧ сикас да ценотическӧй состав серти вель гӧль комплекс. Тані джуджыдджыкинъясын ёнджыкасӧ быдмӧны мырпом (Rubus chamaemorus), нюрвывса кустъяс (нюрвывса момга турун (Chamaedaphne calyculata), керч (Ledum palustre), обыкновеннӧй чӧдлач (Vaccinium uliginosum), обоеполӧй понпир (Empetrum hermaphroditum), векньыд коръя подбел (Andromeda polifolia)) да рудовгӧрд нюр нитш (Sphagnum fuscum), а ляпкыдінъясын ёнджыкасӧ паныдасьлӧны влагалищнӧй гӧнаюр (Eriophorum vaginatum) да гӧрдов гӧнаюр (Eriophorum russeolum) либӧ нюрвывса шейхцерия (Scheuchzeria palustris), гежӧдджыка паныдасьлӧны гӧгрӧс турипув да гут-гаг сёйысь лысватурунъяс (гӧгрӧс коръя лысватурун (Drosera rotundifolia) да английскӧй лысватурун (Drosera anglica)). Став площадь пасьталаыс паныдасьлӧны обыкновеннӧй пожӧмлӧн  ӧтиа-ӧтиа (Pinus sylvestris) жеб пуяс.
Заказник мутаслысь джынсӧ кымын босьтӧны увтасінъяс. Сылы лӧсялӧ дзик мӧд пӧлӧс пертас да ыджыдджык видӧвӧй озырлун да ценотическӧй унапӧлӧслун. Веркӧсыс тшӧтшкӧс неыджыд пӧкатӧн. Тані паныдасьлӧны джуджыд вӧсньыд пуяс либӧ налӧн группаяс. Туруна-куста ярусын сорӧн быдмӧны эжӧръяс, гӧнаюръяс да нюрвывса мукӧд турун, мыйяс пӧвстын юсьтурун (Equisetum fluviatile), кадвуж (Menyanthes trifoliata), зыбун турун (Comarum palustre), ыджыд гореч (Bistorta major), сёян шомкор (Rumex acetosa) да мукӧд. Гежӧдджыка паныдасьлӧны олиготрофнӧй нюръяслы лӧсялысь олысьяс: керч, векньыд коръяса подбел, нюрвывса шейхцерия да мукӧд.
Быдмӧгъяслӧн сикасъяс серти составыс зэв озыр да сэні арталӧны 70‑ысь унджык таксон. Кӧнсюрӧ зэв уна быдмӧ турипув да мырпом. Резерватын пасйӧма еджыд очеретник (Rhynchospora alba) – абу ыджыд лыда шоча паныдасьлысь сикас, кодӧс пыртӧма Коми Республикаса гӧрд небӧгӧ (2019). Сідзжӧ вӧлі пасйӧма чутӧсь мӧсняк турун (Dactylorhiza maculata), Фукслысь мӧсняк турун (Dactylorhiza fuchsii) да посни наридз турун (Platanthera bifolia), кодъясӧс пыртӧма Быдмӧгъяслӧн лыддьӧгӧ (списокӧ), кодъяслӧн вӧр-ваын олӧм бӧрся колӧ торйӧн тӧждысьны да кодъясӧс вӧзйӧма босьтны биология боксянь дӧзьӧр улӧ, кутшӧмӧс вынсьӧдӧма Коми Республикаса вӧр-ва озырлун да гӧгӧртас видзан министерстволӧн 2019 во рака тӧлысь 27 лунся 498 №-а тшӧктӧдӧн (3 №-а содтӧд).
6. Заказник торйӧн ёна видзан режим
6.1. Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс, а сідзжӧ абу капитальнӧй стрӧйбаяс да сооружениеяс меститӧм, заказниклысь уджалӧмсӧ могмӧдӧм могысь найӧс меститӧм, линейнӧй объектъяс стрӧитӧм, выльмӧдӧм да могмӧдӧм кындзи, кор найӧс меститӧм да уджӧдӧм вылӧ мӧд позянлуныс абу;
2) пуяс да кустъяс кералӧм да механическӧя жугӧдӧм (виччысьтӧм да аварийнӧй ситуацияяс кындзи);
3) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
4) прӧмыслӧвӧя кыйсьӧм;
5) муяс бурмӧдӧм;
6) химия препаратъяс да мувердас видзӧм да наӧн вӧдитчӧм;
7) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ заказниклӧн мудоръясын меститчысь вӧр-ва комплексъяс да налысь компонентъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи);
8) туясян (корсьысян, геофизическӧй, геологоразведочнӧй) уджъяс, мувывса механизируйтӧм средствоясӧн вӧдитчӧмкӧд да му веркӧс да быдмӧгъяс тшыкӧдӧмкӧд абу йитчӧм уджъяс кындзи;
9) мупытшса озырлун, сы лыдын трунда, перйӧм;
10) заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс меститӧм (видзӧм да гуалӧм), ортсӧ лэдзан ва нуӧдӧм;
11) геологическӧй, ботаническӧй, зоологическӧй да мукӧд коллекция чукӧртӧм, заказникӧн веськӧдлысь органкӧд сӧгласуйтӧмӧн наука-туялан могъяс вылӧ найӧс чукӧртӧм кындзи;
12) му веркӧс да быдмӧгъяс тшыкӧдӧм, вӧчны позяна удж сикасъяс збыльмӧдӧм кындзи;
13) позъяс жугӧдӧм.
6.2. Заказниклӧн мутасын позьӧ:
1) нуӧдны наука-туялан уджъяс заказникӧн веськӧдлысь органкӧд сӧгласуйтӧмӧн;
2) оланпастэчасӧн урчитӧм пӧрадокын любительскӧя да спортивнӧя кыйсьыны;
3) котыртны да нуӧдны вӧр овмӧс, нуӧдны вӧръясын пӧжарысь да санитарнӧй боксянь видзчысьӧмсӧ могмӧдӧм серти мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын, тайӧ Положениелӧн 6.1 пунктса корӧмъяс тӧд вылын кутӧмӧн;
4) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны пӧрадокын, кутшӧмӧс урчитӧма оланпастэчасӧн.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Меститчанінсӧ опишитӧма Удораса лесничестволысь 2013 вося вӧр овмӧс котыртан да нуӧдан материалъяс тӧд вылӧ босьтӧмӧн. 

ВЫНСЬӦДӦМА
Коми Республикаса Веськӧдлан котырлӧн
2020 во тӧвшӧр тӧлысь 29 лунся 39 №-а шуӧмӧн
(3 №-а содтӧд)
“Ежугаса” республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
“Ежугаса” республика тӧдчанлуна канму вӧр-ва заказниксӧ (водзӧ – заказник) артмӧдӧма “Республика тӧдчанлуна заказникъяс да вӧр-ва памятникъяс йылысь положениеяс вынсьӧдӧм да выль заказникъяс котыртӧм йылысь” Коми Республикаса Министръяс Сӧветлӧн 1993 во рака тӧлысь 1 лунся 110 №-а шуӧм серти.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм комплекснӧй (ландшафтнӧй) нырвизь.
ООПТ-лӧн тыр ним: “Ежугаса” республика тӧдчанлуна канму вӧр-ва заказник.
ООПТ-лӧн дженьыд ним: “Ежугаса” заказник.
Заказниксӧ артмӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым видзны Зырянскӧй Ежуга ю ковтысысь абу ёна торкалӧм вӧр-ва комплекссӧ да вӧрсӧ, сы лыдын медым видзны индӧм юлысь гидрологическӧй режимсӧ, мый лоӧ атлантическӧй чимилӧн (Salmo salar) оланінӧн да рӧдманінӧн (кульманінӧн), а сідзжӧ дӧзьӧритны да видзны кӧръяссӧ (Rangifer tarandus).
2.2. Заказниклӧн шӧр могъяс:
видзны экологическӧй ӧтвесьталунсӧ;
видзны ландшафтнӧй да биологическӧй унапӧлӧслунсӧ, сы лыдын шоча паныдасьлысь пемӧсъяслӧн да быдмӧгъяслӧн сикасъяслысь оланінъяссӧ да быдманінъяссӧ;
туявны вӧр-ва комплексъясын естественнӧй процессъяссӧ да видзӧдны экосистемаяслӧн серпас бӧрся.
3. Заказниклӧн меститчанін да площадь
3.1. Заказник меститчӧ “Удора” муниципальнӧй районса муниципальнӧй юкӧнлӧн мутасын Путшкымдін сиктсянь рытыввывлань 50 км ылнаын.
Заказниклӧн мутасыс меститчӧ Йӧртымдінса лесничестволӧн Ёвкӧджса участковӧй лесничестволӧн 101-109, 131-144, 169-174, 193-198, 216-219 кварталъяслӧн да Йӧртымса лесничестволӧн Путшкымса участковӧй лесничестволӧн 18, 19, 44, 45, 74-77, 108, 109 кварталъяслӧн мудоръясын.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 50,7 сюрс га.
* оз йӧзӧдсьы.
4. Заказниклӧн мудоръяс
4.1. Заказниклӧн мудорыс мунӧ Йӧртымдінса лесничестволӧн Ёвкӧджса участковӧй лесничестволӧн 131 кварталлӧн рытыв-войвыв помсянь 131-135 кварталъяслӧн войвыв мудоръясті, 101 кварталлӧн рытыввыв мудорті, 101-105, 75 кварталъяслӧн войвыв мудоръясті, 75, 109, 144 кварталъяслӧн асыввыв мудоръясті, 144-136 кварталъяслӧн лунвыв мудоръясті, 174, 198 кварталъяслӧн асыввыв мудоръясті участковӧй лесничестволӧн мудорӧдз. Водзӧ Йӧртымдінса лесничестволӧн Путшкымса участковӧй лесничестволӧн 19, 45 кварталъяслӧн асыввыв мудоръясті, 76, 77 кварталъяслӧн войвыв мудоръясті, 77, 109 кварталъяслӧн асыввыв мудоръясті, 109, 108, 75, 74 кварталъяслӧн лунвыв мудоръясті, 74, 44 кварталъяслӧн рытыввыв мудоръясті. Водзӧ Йӧртымдінса лесничестволӧн Ёвкӧджса участковӧй лесничестволӧн 219-216 кварталъяслӧн лунвыв мудоръясті, 216, 193, 169, 131 кварталъяслӧн рытыввыв мудоръясті заводитчан чутӧдз.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
* оз йӧзӧдсьы.
5. Заказниклӧн мудоръясын меститчӧм
видзан вӧр-ва комплексъяс да налӧн компонентъяс
Заказникын Зырянскӧй Ежуга ю кывтыдын да ю шӧрын ледник кадӧ артмывлӧм ты местаын лоӧм тшӧтшкӧсінлӧн ягъясын, кутшӧмъяс артмӧмаӧсь четвертичнӧй (Московскӧй) кыз йи чукӧрлӧн паськалан кадколастса косьмӧм лыа пуктӧгъясӧн, ёнджыка быдмӧны пожӧма ягъяс (Pinus sylvestris-ысь). Лыаа пуктӧгъясын ёнджыкасӧ быдмӧны пувъя-ройӧсь, чӧдъя-пувъя, чӧдъя пожӧма ягъяс (векджык сибирса козйӧн (Picea obovata) мӧд ярусын), ёльяслӧн ковтысъясын – ёльясдорса козъя вӧръяс (козъя вӧр‑сён), юяс ковтысъяслӧн пӧкатъясын – чӧдъя пожӧма ягъяс, кӧні быдмӧны сибирса ниа (Larix sibirica) да кӧні сорӧн быдмӧны гӧна кыдз (Betula pubescens) да обыкновеннӧй пипу (Populus tremula), уна пӧлӧс турун. Абу ёна косьмӧминъясын ёнджыкасӧ паныдасьлӧны нитшка пожӧма ягъяс да нитшка нюръяс. Зырянскӧй Ежуга ю кывтыдын да ю шӧрын ваюксянінлӧн джуджыд инъяссӧ петкӧдлӧма ледник кадӧ артмывлӧм ты местаса мувыв серпасӧн, кӧні мусиныс лоӧ васӧдджык, обыкновеннӧй пожӧм пыдди вочасӧн заводитӧ быдмыны сибирса коз.
Зырянскӧй Ежуга ю катыдын да Ежуга да сылӧн Нюхча да Полтома ю вожъяслӧн ва юксянінъясын ледник кадӧ артмывлӧм ты местаса мувыв серпасыс вежсьӧ мореннӧй вылӧ. Мореннӧй мылькъяс вылын ёнджыка быдмӧны козъя вӧръяс: медуна паськалӧмаӧсь вӧр сикасъяслӧн чӧдъя, уна пӧлӧс туруна-чӧдъя, нюрвывса-туруна, чӧдъя-нитшка да кӧкшабдіа группаясса козъя вӧръяс (сибирса коз пуысь), а сідзжӧ наысь артмӧм коръя вӧръяс. Мореннӧй мылькъясса пӧкатъяслӧн улыс юкӧнъясын ва визувтӧм вӧсна ӧтлаын сӧвмӧмаӧсь туруна-гипнӧвӧй нюръяс нитшка да нюрвывса туруна козъя вӧр. Мореннӧй мылькъясса да нӧрысъясса пӧкатъяслӧн шӧр юкӧнъясын, лыавевъя мусинъяса увтасъяслӧн да нӧрысъяслӧн пӧкатъяс вылын паськалӧмаӧсь ниа вӧръяс да ниа, коз, кыдз да пипу сора чӧдъя, кӧнсюрӧ – чӧдъя-уна пӧлӧс туруна, пожӧма ягъяс. Косьмӧм нюрдоръясын артмӧмаӧсь чӧдъя-пувъя-веж нитшка пожӧма ягъяс. Ва юксянінъяслӧн лыавевъя мусинъяса алькӧстӧм йывъяс вылын ёнджыка паныдасьлӧны нитшка пожӧма ягъяс да нюръяс. Юяслӧн да шоръяслӧн ойдланінъяслӧн террасабердса юкӧнын ӧтлаын артмӧмаӧсь увтасінса видзьяс да туруна-гипнӧвӧй нюръяс, урбӧжа-нитшка нюрсялӧм козъя вӧръяс. Юяслӧн ойдланінъяслӧн сёртасбердса да шӧр юкӧнъясын эмӧсь баддяинъяс да видзьяс.
Резерватын видзӧны Зырянскӧй Ежуга юсӧ, кутшӧм лоӧ атлантическӧй чимилӧн кульманінӧн (Войвывса чери овмӧс нуӧдан ковтысын чери кыян правилӧяс серти (Россияса видз-му овмӧс министерстволӧн 2014 во йирым тӧлысь 30 лунся 414 №-а тшӧктӧд серти), кодӧс пыртӧма Объектъяслӧн лыддьӧгӧ, кодъясӧс вӧзйӧма босьтны биология боксянь дӧзьӧр улӧ (Коми Республикаса вӧр-ва озырлун видзан министерстволӧн 2019 во 03.27 лунся 498 №-а тшӧктӧдлӧн 4 содтӧд). Резерватса ихтиофаунасӧ петкӧдлӧма татшӧм сикасъясӧн: атлантическӧй чими, европейскӧй ком (Thymallus thymallus), обыкновеннӧй сир (Esox lucius), налим (Lota lota), обыкновеннӧй ёкыш (Perca fluviatilis), обыкновеннӧй йӧрш (Gymnocephalus cernuus), сын (Leuciscus idus), кельчи (Rutilus rutilus), мык (Leuciscus rutilus), зарни рӧма гыч (Carassius carassius), обыкновеннӧй кебӧс (Сoregonus lavaretus pidschian) да обыкновеннӧй подкаменщик (Cottus gobio), кодъясӧс пыртӧма объектъяслӧн лыддьӧгӧ, кодъясӧс вӧзйӧма босьтны биология боксянь дӧзьӧр улӧ (Коми Республикаса гӧрд небӧг дорӧ 1 содтӧд, 2019). Чери пиысь ёнджыкасӧ кыйӧны европейскӧй ком, сын, обыкновеннӧй сир да обыкновеннӧй ёкыш.
Заказникын пасйӧма кык сикас земноводнӧй (лягуша (Rana arvalis) да турун лягуша (R. temporaria)), ӧти сикас пресмыкающӧй (лёкгаг (Zootoca vivipara)), 45 сикас лэбач, 38 сикас вӧрса млекопитающӧй. 
Заказникын пасйӧма сикасъяссӧ, кодъясӧс пыртӧма Коми Республикаса гӧрд небӧгӧ (2019): тури (Grus grus), кузь бӧжа тупъюр варыш (Strix uralensis), европейскӧй анча (Mustela (Lutreola) lutreola), кӧр (Rangifer tarandus), а сідзжӧ Россия Федерацияса гӧрд небӧгӧ пыртӧм сикасъяс: чери варыш (Pandion haliaetus), ыджыд кутш (Aquila chrysaetos) да филин (Bubo bubo).
6. Заказник торйӧн ёна видзан режим
6.1. Заказниклӧн мутасын оз позь вӧчны удж, мый мунӧ сійӧс артмӧдан медшӧр могъяслы паныд либӧ вӧчӧ заказниклӧн вӧр-ва комплексъяслы да (либӧ) сылӧн компонентъяслы лёктор, сы лыдын:
1) капитальнӧя стрӧитан объектъяс меститӧм, заказниклысь уджалӧмсӧ могмӧдӧм могысь найӧс меститӧм, линейнӧй объектъяс стрӧитӧм, выльмӧдӧм да могмӧдӧм кындзи, кор найӧс меститӧм да уджӧдӧм вылӧ мӧд позянлуныс абу;
2) вӧр пуктасъяс кералӧм, санитарно-оздоровительнӧй мероприятиеяс, пӧжарысь видзчысьӧмсӧ могмӧдан мероприятиеяс нуӧдігӧн кералӧмъяс, квартальнӧй прӧсекаяс, визиръяс кералӧм, весалӧм, туйяс, кутшӧмъяс эмӧсь, видзӧм могысь кералӧмъяс, а сідзжӧ вӧчны позяна удж сикасъяскӧд йитчӧм мукӧд кералӧм кындзи;
3) вӧр бурмӧдӧм вӧр культураяс лӧсьӧдӧмӧн, вӧр участокъясын, кӧні вӧр пуктасъясыс кулӧмаӧсь либӧ тшыкӧмаӧсь пӧжаръяс, лёк организмъяслӧн тӧдчӧм вӧсна, а сідзжӧ вӧр участокъясын вӧр бурмӧдӧм кындзи, кӧні санитарнӧй могъясын нуӧдісны ӧтпомся кералӧмъяс;
4) древесина да живица заптӧм;
5) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
6) геологическӧй, ботаническӧй, зоологическӧй да мукӧд коллекция чукӧртӧм, заказникӧн веськӧдлысь органкӧд сӧгласуйтӧмӧн наука-туялан могъяс вылӧ найӧс чукӧртӧм кындзи;
7) муяс бурмӧдӧм да гӧрӧм;
8) турун ытшкӧм, видз-му овмӧсса пемӧсъясӧс йирсьӧдӧм та вылӧ индӧм местаясысь бокын, налы гожся лагеръяс да ваннаяс котыртӧм;
9) прӧмыслӧвӧя кыйсьӧм да промышленнӧя чери кыйӧм;
10) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ вӧр-ва комплексъяс да объектъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи);
11) мупытшса озырлун перйӧм да туялӧм;
12) химия препаратъяс да мувердас видзӧм да наӧн вӧдитчӧм;
13) заказниклысь мутассӧ ёгӧсьтӧм да няйтчӧдӧм, а сідзжӧ производство да потребление шыбласъяссӧ меститӧм (видзӧм да гуалӧм), ортсӧ лэдзан ва нуӧдӧм;
14) му веркӧс да быдмӧгъяс тшыкӧдӧм, вӧчны позяна удж сикасъяс збыльмӧдӧм кындзи;
15) моз тӧлысь 15 лунсянь йи сувттӧдз атлантическӧй чими кульман кадӧ вавывса механическӧй транспорт средствоӧн вӧдитчӧм.
6.2. Заказниклӧн мутасын позьӧ:
1) котыртны да нуӧдны вӧр овмӧс, нуӧдны вӧръясын пӧжарысь да санитарнӧй боксянь видзчысьӧмсӧ могмӧдан, вӧр бурмӧдан да вӧр бӧрся дӧзьӧритан мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяс тӧд вылын кутӧмӧн;
2) нуӧдны наука-туялан уджъяс, а сідзжӧ биологическӧй ва озырлун искусственнӧя рӧдмӧдӧм серти мероприятиеяс, сы лыдын биологическӧй ва озырлун видзӧмсӧ могмӧдӧм вылӧ аквакультура могъясын кыйны чери, заказникӧн веськӧдлысь органкӧд сӧгласуйтӧмӧн;
3) оланпастэчасӧн урчитӧм пӧрадокын любительскӧя да спортивнӧя кыйсьыны;
4) оланпастэчасӧн урчитӧм пӧрадокын любительскӧя да спортивнӧя кыйны чери;
5) меститны абу капитальнӧй стрӧйбаяс да сооружениеяс, кутшӧмъяс йитчӧмаӧсь вӧчны позяна удж сикасъяс збыльмӧдӧмкӧд;
6) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны оланпастэчасӧн урчитӧм пӧрадокын.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Меститчанінсӧ опишитӧма Йӧртымдінса лесничестволысь 2013 вося вӧр овмӧс котыртан да нуӧдан материалъяс тӧд вылӧ босьтӧмӧн. 
ВЫНСЬӦДӦМА
Коми Республикаса Веськӧдлан котырлӧн
2020 во тӧвшӧр тӧлысь 29 лунся 39 №-а шуӧмӧн
(4 №-а содтӧд)
“Йӧртымдінса” республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
“Йӧртымдінса” республика тӧдчанлуна канму вӧр-ва заказниксӧ (водзӧ – заказник) артмӧдӧма “Коми АССР-ын заказникъяс да вӧр-ва памятникъяс шуӧм йылысь” Коми АССР-са Министръяс Сӧветлӧн 1978 во вӧльгым тӧлысь 30 лунся 484 №-а шуӧм серти.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм комплекснӧй (ландшафтнӧй) нырвизь.
ООПТ-лӧн тыр ним: “Йӧртымдінса” республика тӧдчанлуна канму вӧр-ва заказник.
ООПТ-лӧн дженьыд ним: “Йӧртымдінса” заказник.
Заказниксӧ лӧсьӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым видзны шӧр пармаса вӧръяслысь ӧткотыръяссӧ да Йӧртым тысӧ.
2.2. Заказниклӧн шӧр могъяс:
видзны экологическӧй ӧтвесьталунсӧ;
видзны ландшафтнӧй да биологическӧй унапӧлӧслунсӧ, сы лыдын шоча паныдасьлысь пемӧс да быдмӧг сикасъяслысь оланінъяссӧ да быдманінъяссӧ;
туявны вӧр-ва комплексъясын естественнӧй процессъяссӧ да видзӧдны экосистемаяслӧн серпас бӧрся;
лӧсьӧдны экология боксянь тӧдӧмлун сетӧм да туризм вылӧ условиеяссӧ.
3. Заказниклӧн меститчанін да площадь
3.1. Заказник меститчӧ “Удора” муниципальнӧй районса муниципальнӧй юкӧнлӧн мутасын Йӧртымдін сиктсянь рытыв-лунвывлань 45 км ылнаын.
Заказниклӧн мутасыс меститчӧ Йӧртымдінса лесничестволӧн Вачӧртыдінса участковӧй лесничестволӧн 133, 134 кварталъяслӧн мудоръясын.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 1200 га.
* оз йӧзӧдсьы.
4. Заказниклӧн мудоръяс
4.1. Заказниклӧн мудорыс мунӧ Йӧртымдінса лесничестволӧн Вачӧртыдінса участковӧй лесничестволӧн 133 кварталлӧн рытыв-войвыв помсянь 133, 134 кварталъяслӧн войвыв мудоръясті, 134 кварталлӧн асыввыв мудорті, 133, 134 кварталъяслӧн лунвыв мудоръясті, 133 кварталлӧн рытыввыв мудорті петан чутӧдз.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
* оз йӧзӧдсьы.
5. Заказниклӧн мудоръясын меститчӧм видзан вӧр-ва комплексъяс
да налӧн компонентъяс
Заказниклӧн быдмӧгъяса ӧткотыръяслӧн спектрыс вель унапӧлӧс. Медыджыд площадьяс босьтӧны веж нитшка да нитшка козъяинъяс (Picea obovata-ысь). На улын артмӧны пӧим сяма лыаа сёйӧд да нюрвывса-пӧим сяма лыаа сёйӧд мусинъяс. Ты гӧгӧрыс тшӧкыда паныдасьлӧны медводдзаысь артмӧм туруна кыддзаинъяс (Betula pubescens-ысь), мыйяс кад мунӧмӧн (сукцессияяс мунігчӧжӧн) вежӧны видзьяссӧ да кустъяссӧ, да лоӧны аллювиальнӧй вайӧмторъяс вылын быдмӧгъяса му веркӧс артмӧдан да сӧвман тшупӧдъяс пиысь ӧтиӧн. Пӧжаръяс, огломъяс да важ керасаинъяс местаясын паськалӧмаӧсь веж нитшка сикаса мӧд пӧв артмӧм кыддза вӧръяс, мыйяс артмӧмаӧсь быдмӧгъяса му веркӧс выльысь рӧдман процессын пемыд лыска вӧръяс торкӧм бӧрын. Заказникын сідзжӧ аддзылӧма шӧр арлыда пожӧма вӧръяслысь некымын массивсӧ (Pinus sylvestris-ысь), мый паськалӧма рельефлӧн кыптӧминъясын да лӧсялӧ косджык да кокниджык мусинъяслы. Ты гӧгӧр векни берегдорса полосаяссӧ босьтӧны баддяинъяс да этшаника видзвывса быдмӧгъяс. 
Йӧртым ты меститчӧма Йӧртым юлӧн – Ву юлӧн 1-дза тшупӧда вожлӧн ва чукӧртанінын. Водоём вердчӧ веркӧса да лым ваясысь, мыйяс воӧны берегпӧлӧнса пӧкатъясті да ёльяса систематі. Водоёмлысь сёртассӧ вольсалӧма лыаа либӧ лыаа-нюйта грунтъясӧн. Водоёмын ваыс пемыд, но сӧдз. Сӧдзлуныс лоӧ 120 см гӧгӧр. Берегъяспӧлӧнса ва веркӧсыс мыйтакӧ вевттьӧма медвылысса ва быдмӧгъясӧн – вадор лапкорйӧн, запанкиясӧн, эжӧръясӧн. Медыджыд джудждаясыс меститчӧмаӧсь тылӧн шӧр юкӧнланьын, воӧны 6 м-ӧдз. 
Тылӧн ихтиофаунаса прӧмыс юкӧнсӧ петкӧдлӧ нёль вид, коді систематическӧй принадлежносьт серти пырӧ куим котырӧ. Тайӧ обыкновеннӧй ёкыш (Perca fluviatilis), кельчи (Rutilus rutilus), зарни рӧма гыч (Carassius carassius) да обыкновеннӧй сир (Esox lucius).
6. Заказник торйӧн ёна видзан режим
6.1. Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс меститӧм, заказниклысь уджалӧмсӧ могмӧдӧм могысь найӧс меститӧм, линейнӧй объектъяс стрӧитӧм, выльмӧдӧм да могмӧдӧм кындзи, кор найӧс меститӧм да уджӧдӧм вылӧ мӧд позянлуныс абу;
2) вӧр пуктасъяс кералӧм, санитарно-оздоровительнӧй мероприятиеяс, пӧжарысь видзчысьӧмсӧ могмӧдан мероприятиеяс нуӧдігӧн кералӧмъяс, квартальнӧй прӧсекаяс, визиръяс кералӧм, весалӧм, туйяс, кутшӧмъяс эмӧсь, видзӧм могысь кералӧмъяс, а сідзжӧ вӧчны позяна удж сикасъяскӧд йитчӧм мукӧд кералӧм кындзи;
3) вӧр бурмӧдӧм вӧр культураяс лӧсьӧдӧмӧн, вӧр участокъясын, кӧні вӧр пуктасъясыс кулӧмаӧсь либӧ тшыкӧмаӧсь пӧжаръяс, лёк организмъяслӧн тӧдчӧм вӧсна, а сідзжӧ вӧр участокъясын вӧр бурмӧдӧм кындзи, кӧні санитарнӧй могъясын нуӧдісны ӧтпомся кералӧмъяс;
4) древесина да сир заптӧм;
5) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
6) геологическӧй, ботаническӧй, зоологическӧй да мукӧд коллекция чукӧртӧм, заказникӧн веськӧдлысь органкӧд сӧгласуйтӧмӧн наука-туялан могъяс вылӧ найӧс чукӧртӧм кындзи;
7) муяс бурмӧдӧм да гӧрӧм;
8) турун ытшкӧм, видз-му овмӧс пемӧсъяс йирсьӧдӧм та вылӧ индӧм местаясысь бокын, налы гожся лагеръяс да ваннаяс котыртӧм;
9) прӧмыслӧвӧя кыйсьӧм да промышленнӧя чери кыйӧм;
10) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ вӧр-ва комплексъяс да объектъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи);
11) мупытшса озырлун перйӧм да туялӧм;
12) химия препаратъяс да мувердас видзӧм да наӧн вӧдитчӧм;
13) заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс меститӧм (видзӧм да гуалӧм), ортсӧ лэдзан ва нуӧдӧм;
14) му веркӧс да быдмӧгъяс тшыкӧдӧм, вӧчны позяна удж сикасъяс збыльмӧдӧм кындзи.
6.2. Заказниклӧн мутасын позьӧ:
1) котыртны да нуӧдны вӧр овмӧс, нуӧдны вӧръясын пӧжарысь да санитарнӧй боксянь видзчысьӧмсӧ могмӧдан, вӧр бурмӧдан да вӧр бӧрся дӧзьӧритан мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяс тӧд вылын кутӧмӧн;
2) оланпастэчасӧн урчитӧм пӧрадокын любительскӧя да спортивнӧя кыйсьыны;
3) оланпастэчасӧн урчитӧм пӧрадокын любительскӧя да спортивнӧя кыйны чери;
4) меститны абу капитальнӧй стрӧйбаяс да сооружениеяс, кутшӧмъяс йитчӧмаӧсь вӧчны позяна удж сикасъяс збыльмӧдӧмкӧд;
5) нуӧдны наука-туялан, экология боксянь тӧдӧмлун сетан, шойччӧдан да туризм удж заказникӧн веськӧдлысь органкӧд сӧгласуйтӧмӧн;
6) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны пӧрадокын, кутшӧмӧс урчитӧма оланпастэчасӧн.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Меститчанінсӧ опишитӧма Йӧртымдінса лесничестволысь 2013 вося вӧр овмӧс котыртан да нуӧдан материалъяс тӧд вылӧ босьтӧмӧн. 
ВЫНСЬӦДӦМА
Коми Республикаса Веськӧдлан котырлӧн
2020 во тӧвшӧр тӧлысь 29 лунся 39 №-а шуӧмӧн
(5 №-а содтӧд)
“Карабъяс стрӧитан бур вӧр” республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
“Карабъяс стрӧитан бур вӧр” республика тӧдчанлуна канму вӧр-ва заказниксӧ (водзӧ – заказник) артмӧдӧма “Коми АССР-ын выль заказникъяс да вӧр-ва памятникъяс котыртӧм йылысь” Коми АССР-са Министръяс Сӧветлӧн 1989 во кӧч тӧлысь 26 лунся 193 №-а шуӧм серти.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм биологическӧй (ботаническӧй) нырвизь.
ООПТ-лӧн тыр ним: “Карабъяс стрӧитан бур вӧр” республика тӧдчанлуна канму вӧр-ва заказник.
ООПТ-лӧн дженьыд ним: “Карабъяс стрӧитан бур вӧр” заказник.
Заказниксӧ лӧсьӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым видзны сӧмын тані паныдасьлысь вӧр массивсӧ – пожӧма ягсӧ (Pinus sylvestris-ысь) .
2.2. Заказниклӧн шӧр могъяс:
видзны экологическӧй ӧтвесьталунсӧ;
видзны ландшафтнӧй да биологическӧй унапӧлӧслунсӧ;
лӧсьӧдны условиеяссӧ, медым туявны вӧр-ва комплексъясын естественнӧй процессъяссӧ да видзӧдны налӧн состояние бӧрся.
3. Заказниклӧн меститчанін да площадь
3.1. Заказник меститчӧ “Удора” муниципальнӧй районса муниципальнӧй юкӧнлӧн мутасын Ді грездсянь рытыв-лунвывлань 80 км ылнаын.
Заказниклӧн мутас меститчӧ Междуреченскса лесничестволӧн Вылыс Вуса участковӧй лесничестволӧн 37, 60, 61 кварталъяслӧн мудоръясын.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 1070 га.
* оз йӧзӧдсьы.
4. Заказниклӧн мудоръяс
4.1. Заказниклӧн мудорыс мунӧ Междуреченскса лесничестволӧн Вылыс Вуса участкӧвӧй лесничестволӧн 60 кварталлӧн 2 выделлӧн рытыв-войвыв помсянь 60 кварталлӧн 2 выделлӧн войвыв мудорті, 37 кварталлӧн 20 выделлӧн рытыввыв, войвыв да асыввыв мудоръясті, 60 кварталлӧн войвыв да асыввыв мудоръясті, 61 кварталлӧн 18 выделлӧн войвыв, асыввыв да лунвыв мудоръясті, 61 кварталлӧн 21 выделлӧн лунвыв мудорті, 60 кварталлӧн асыввыв, лунвыв да рытыввыв мудоръясті петан чутӧдз.
 Заказниклӧн мудорӧ тшӧтш дзоньнас пырӧны Междуреченскса лесничестволӧн Вылыс Вуса участковӧй лесничестволӧн 60 кварталса 1, 3-26 выделъяс.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
* оз йӧзӧдсьы.
5. Заказниклӧн мудоръясын меститчӧм
видзан вӧр-ва комплексъяс да налӧн компонентъяс
Заказниклӧн мутасын ёнджыка быдмӧны вывті важ пожӧма ягъяс. Найӧ лоӧны Европаса Войвылын меддона вӧр формацияяс пиысь ӧтиӧн. Медыджыд площадьяссӧ босьтӧны пувъя-веж нитшка да чӧдъя-веж нитшка ягъяс. Тайӧ ӧткотыръяс лоӧны шӧр пармаса ыджыд арлыда пожӧма ягъяслӧн эталонӧн. 
Вӧр-пулӧн топыдлуныс быдсяма тшупӧда (0.4-сянь 0.8-ӧдз). Медводдза пу пологыс лоӧ медшӧрӧн, да сійӧс артмӧдӧма 100% вылӧ пожӧмысь. Пуяслӧн джудждаыс 20-24 м, пучӧръяслӧн диаметрыс – 30-44 см. Пуктасъясыс вывті важӧсь, пуяслӧн арлыдыс воӧ 240-260 воӧдз. Этша топыд мӧд пологын паныдасьлӧны гӧна кыдз (Betula pubescens), сибирса коз (Picea obovata), сибирса пожӧм (Pinus sibirica), мыйяс воӧны 16 м-а джудждаӧдз да 22-24 см-а диаметрӧдз. Коймӧд полог векджык оз тӧдчы, но мукӧддырйи паныдасьлӧны 8 метрӧдз джудждаӧн сибирса козлӧн ӧтка пуяс. Пушйӧдыс артмӧ сибирса пожӧмысь, гӧна кыддзысь, сибирса козйысь.
Туруна-куста ярус оз торъяв сосудистӧй быдмӧгъяслӧн унапӧлӧслун серти ыджыд тшупӧдӧн (пасйӧма 15 сикас). Ёнджыка паныдасьлӧны кустъяс – пув (Vaccinium vitis-idaea) да чӧд (Vaccinium myrtillus). Пыр паныдасьлӧны татшӧм вӧрын быдмӧм вылӧ типичнӧй сикасъяс, кыдзи видз выв би турун (Melampyrum pratense), чукыльӧсь луговик (Avenella flexuosa), вося кӧчвӧнь (Lycopodium annotinum), кыссьысь гудайера (Goodyera repens). Нитшка-роя ярусыс бура сӧвмӧма. Сыын пасйӧма веж нитшъяс (Шреберлӧн плеврозиум (Pleurozium schreberi), югъялысь гилокомиум (Hylocomium splendens), сьӧдовгӧрдоват дикранум (Dicranum fuscescens), сынан кодь птилиум (Ptilium crista-castrensis), паныдасьлӧны площадь серти неыджыд участокъяс, кӧні ёнджыка быдмӧны куста ройяс (еджыд кӧр нитш (Cladonia rangiferina), кодзув кодь еджыд нитш (C. stellaris), стройнӧй еджыд нитш (C. gracilis)).
Мусерын медся кыптӧминъяссӧ босьтӧны ройяса ягъяс. Татшӧм ӧткотыръяслӧн пу ярусыс гежӧдмӧмджык, мусин веркӧссӧ вевттьӧма еджыд нитш рӧдысь куста ройяса: кодзув кодь еджыд нитшка, еджыд кӧр нитшка, - эшкынӧн. Туруна-куста ярус сідзи жӧ, кыдзи и веж нитшка ягъясын, тӧдчӧ этша, да сійӧс петкӧдлӧны медсясӧ бореальнӧй кустъяслӧн ӧтка быдмӧгъяс.
6. Заказник торйӧн ёна видзан режим
6.1. Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс меститӧм, заказниклысь уджалӧмсӧ могмӧдӧм могысь найӧс меститӧм, линейнӧй объектъяс стрӧитӧм, выльмӧдӧм да могмӧдӧм кындзи, кор найӧс меститӧм да уджӧдӧм вылӧ мӧд позянлуныс абу;
2) вӧр пуктасъяс кералӧм, санитарно-оздоровительнӧй мероприятиеяс, пӧжарысь видзчысьӧмсӧ могмӧдан мероприятиеяс нуӧдігӧн кералӧмъяс, квартальнӧй прӧсекаяс, визиръяс кералӧм, весалӧм, туйяс, кутшӧмъяс эмӧсь, видзӧм могысь кералӧмъяс, а сідзжӧ вӧчны позяна удж сикасъяскӧд йитчӧм мукӧд кералӧм кындзи;
3) вӧр бурмӧдӧм вӧр культураяс лӧсьӧдӧмӧн, вӧр участокъясын, кӧні вӧр пуктасъясыс кулӧмаӧсь либӧ тшыкӧмаӧсь пӧжаръяс, лёк организмъяслӧн тӧдчӧм вӧсна, а сідзжӧ вӧр участокъясын вӧр бурмӧдӧм кындзи, кӧні санитарнӧй могъясын нуӧдісны ӧтпомся кералӧмъяс;
4) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
5) древесина да сир заптӧм;
6) геологическӧй, ботаническӧй, зоологическӧй да мукӧд коллекция чукӧртӧм, наука-туялан могъяс вылӧ найӧс чукӧртӧм кындзи заказникӧн веськӧдлысь органкӧд сӧгласуйтӧмӧн;
7) муяс бурмӧдӧм;
8) прӧмыслӧвӧя кыйсьӧм;
9) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ вӧр-ва комплексъяс да объектъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи);
10) туясян (корсьысян, геофизическӧй, геологоразведочнӧй) уджъяс, мувывса механизируйтӧм средствоясӧн вӧдитчӧмкӧд да му веркӧс да быдмӧгъяс тшыкӧдӧмкӧд абу йитчӧм уджъяс кындзи;
11) мупытшса озырлун перйӧм да туялӧм;
12) заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс меститӧм (видзӧм да гуалӧм), ортсӧ лэдзан ва нуӧдӧм;
13) химия препаратъяс да мувердас видзӧм да наӧн вӧдитчӧм;
14) му веркӧс да быдмӧгъяс тшыкӧдӧм, вӧчны позяна удж сикасъяс збыльмӧдӧм кындзи.
6.2. Заказниклӧн мутасын позьӧ:
1) нуӧдны наука-туялан, экология боксянь тӧдӧмлун сетан да туризм удж заказникӧн веськӧдлысь органкӧд сӧгласуйтӧмӧн;
2) оланпастэчасӧн урчитӧм пӧрадокын любительскӧя да спортивнӧя кыйсьыны;
3) котыртны да нуӧдны вӧр овмӧс, нуӧдны вӧръясын пӧжарысь да санитарнӧй боксянь видзчысьӧмсӧ могмӧдан, вӧр бурмӧдан да вӧр бӧрся дӧзьӧритан мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяс тӧд вылын кутӧмӧн;
4) меститны абу капитальнӧй стрӧйбаяс да сооружениеяс, кутшӧмъяс йитчӧмаӧсь вӧчны позяна удж сикасъяс збыльмӧдӧмкӧд;
5) эвакуируйтны ракетаяслысь торъялӧм юкӧнъяссӧ усянінъясысь да нуӧдны ракетаяслысь торъялӧм юкӧнъяссӧ нуӧм могысь вӧр инфраструктура лӧсьӧдӧм серти уджъяс Россия Федерацияса вӧр оланпастэчас серти;
6) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны пӧрадокын, кутшӧмӧс урчитӧма оланпастэчасӧн.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Меститчанінсӧ опишитӧма Междуреченскса лесничестволысь 2013 вося вӧр овмӧс котыртан да нуӧдан материалъяс тӧд вылӧ босьтӧмӧн. 
ВЫНСЬӦДӦМА
Коми Республикаса Веськӧдлан котырлӧн
2020 во тӧвшӧр тӧлысь 29 лунся 39 №-а шуӧмӧн
(6 №-а содтӧд)
“Косчовча” республика тӧдчанлуна
канму вӧр-ва заказник йылысь
ПОЛОЖЕНИЕ
1. Панас
“Косчовча” республика тӧдчанлуна канму вӧр-ва заказниксӧ (водзӧ – заказник) артмӧдӧма “Республика тӧдчанлуна заказникъяс да вӧр-ва памятникъяс йылысь положениеяс вынсьӧдӧм да выль заказникъяс котыртӧм йылысь” Коми Республикаса Министръяс Сӧветлӧн 1993 во рака тӧлысь 1 лунся 110 №-а шуӧм серти.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм комплекснӧй (ландшафтнӧй) нырвизь.
ООПТ-лӧн тыр ним: “Косчовча” республика тӧдчанлуна канму вӧр-ва заказник.
ООПТ-лӧн дженьыд ним: “Косчовча” заказник.
Заказниксӧ лӧсьӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым видзны пармалӧн шӧр зонаувса войвыв юкӧнын эталоннӧй ландшафтъяссӧ.
2.2. Заказниклӧн шӧр могъяс:
видзны экологическӧй ӧтвесьталунсӧ;
видзны ландшафтнӧй да биологическӧй унапӧлӧслунсӧ;
кутны мувывса да ва экосистемаяслысь гидрологическӧй режимсӧ;
туявны вӧр-ва комплексъясын естественнӧй процессъяссӧ да видзӧдны налӧн состояние бӧрся.
3. Заказниклӧн меститчанін да площадь
3.1. Заказник меститчӧ “Удора” муниципальнӧй районса муниципальнӧй юкӧнлӧн мутасын Междуреченск ккп-сянь рытыввывлань 17 км ылнаын.
Заказниклӧн мутас меститчӧ Междуреченскса лесничестволӧн Сэлӧгвожса участкӧвӧй лесничестволӧн 109-121, 138-149, 168-177, 201-207 кварталъяслӧн мудоръясын.
Заказник меститчанінлысь карта-схемасӧ вайӧдӧма тайӧ Положение дорӧ 1 содтӧдын*.
3.2. Заказник мутаслӧн площадьыс лоӧ 9520 га.
* оз йӧзӧдсьы.
4. Заказниклӧн мудоръяс
4.1. Заказниклӧн мудорыс мунӧ Междуреченскса лесничестволӧн Сэлӧгвожса участковӧй лесничестволӧн 109 кварталлӧн рытыв-войвыв помсянь 109-121 кварталъясса войвыв мудоръясті, 121, 149, 177 кварталъясса асыввыв мудоръясті, 177 кварталлӧн лунвыв мудорті, 207 кварталлӧн асыввыв мудорті, 207, 206 кварталъясса лунвыв мудоръясті, 205 кварталлӧн асыввыв мудорті, 205-201 кварталъясса лунвыв мудоръясті, 201 кварталлӧн рытыввыв мудорті, 169, 168 кварталъясса лунвыв мудоръясті, 168 кварталлӧн рытыввыв мудорті, 139, 138 кварталъясса лунвыв мудоръясті, 138 кварталлӧн рытыввыв мудорті, 109 кварталлӧн лунвыв да рытыввыв мудоръясті петан чутӧдз.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2 содтӧдын*.
* оз йӧзӧдсьы.
5. Заказниклӧн мудоръясын меститчӧм
видзан вӧр-ва комплексъяс да налӧн компонентъяс
Заказниклӧн мутасын видзӧны Човчанюрлӧн вылысса нюръяслысь массивсӧ да нюрсялӧм ыджыд козъя вӧръяссӧ (Picea obovata-ысь).
Резерватлысь шӧр юкӧнсӧ босьтӧны нюръяслӧн вель гырысь массивъяс, кутшӧмъясӧс петкӧдлӧма медсясӧ мусюра-тыа-йӧнӧда комплексъясӧн. Нюръяслӧн мусюръяс вылын сӧвмӧмаӧсь олиготрофнӧй куста-нитшка быдмӧгъяса ӧткотыръяс, йӧнӧдъясын – шейхцерияа-нитшка да эжӧра-нитшка, шочаджык гӧнаюра-нитшка фитоценозъяс. Нюръяссӧ дорӧсалӧны эжӧра-нитшка да урбӧжа-нитшка нюрсялӧм козъя вӧръяс. Заказниклӧн лунвыв юкӧнын нюръясыс медсясӧ вылыссаӧсь. На вылын быдмӧгъяссӧ петкӧдлӧма куста-гӧнаюра-нитшка, шочаджык мырпома-нитшка ӧткотыръясӧн. Ва юксянінса отъяинъясын да нюръяслӧн доръясті меститчӧмаӧсь чӧдъя-веж нитшка да куста-нитшка пожӧма ягъяс (Pinus sylvestris-ысь). Резерватлӧн лунвыв юкӧнын неджуджыд чуркъяс вылын паныдасьлӧны ройяса ягъяс. Коръя вӧръяс артмӧмаӧсь керасаинъяс вылын да босьтӧны подчинённӧй площадьяссӧ. Лопи ю да сылӧн вожъяс пӧлӧн векни полосаясӧн кыссьӧны уна пӧлӧс туруна да канареечника видзьяс.
Заказниклӧн медвылыс сосудистӧй быдмӧгъяслӧн флораӧ пырӧ 304 сикас, мый пырӧ 185 рӧдӧ да 67 семействоӧ. Резерватын быдмӧны куим сикас, кутшӧмӧс пыртӧма объектъяслӧн лыддьӧгӧ, кутшӧмъясӧс вӧзйӧма биология боксянь дӧзьӧр вылӧ (Коми Республикаса вӧр-ва видзан министерстволӧн 2019.03.27 лунся 498 №-а тшӧктӧд дорӧ 3 содтӧд): комаринӧй кокушник (Gymnadenia conopsea), Фукслӧн мӧсняк турун (Dactylorhiza fuchsii), посни наридз турун (Platanthera bifolia). 
Заказниклӧн мутасын меститчӧма Лопи юлӧн неыджыд участокъяс да Уль Човча юлӧн магистральнӧй сёртаслӧн юкӧн. Кыкнан ю пырӧ Ву юлӧн системаӧ. Лопи юлӧн ихтиофаунасӧ петкӧдлӧны татшӧм сикас сикас черияс: европаса ком (Thymallus thymallus), обыкновеннӧй сир (Esox lucius), обыкновеннӧй ёкыш (Perca fluviatilis), обыкновеннӧй йӧрш (Gymnocephalus cernuus), сын (Leuciscus idus), кельчи (Rutilus rutilus), мык (Leuciscus rutilus), налим (Lota lota) да обыкновеннӧй подкаменщик, кутшӧмӧс пыртӧма объектъяслӧн лыддьӧгӧ, кутшӧмъясӧс вӧзйӧма биология боксянь дӧзьӧр вылӧ (Коми Республикаса гӧрд небӧг дорӧ 1 содтӧд, 2019). Медуна лыда сикасъяс – ю катыдын европаса ком да обыкновеннӧй подкаменщик. Лопи юлӧн шӧр визувлы ёнджыка лӧсялӧны карп сяма черияс – мык, сын, а сідзжӧ обыкновеннӧй ёкыш.
6. Заказник торйӧн ёна видзан режим
6.1. Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемаяслӧн дзоньлуныс, сы лыдын:
1) капитальнӧя стрӧитан объектъяс меститӧм, заказниклысь уджалӧмсӧ могмӧдӧм могысь найӧс меститӧм, линейнӧй объектъяс стрӧитӧм, выльмӧдӧм да могмӧдӧм кындзи, кор найӧс меститӧм да уджӧдӧм вылӧ мӧд позянлуныс абу;
2) вӧр пуктасъяс кералӧм, санитарно-оздоровительнӧй мероприятиеяс, пӧжарысь видзчысьӧмсӧ могмӧдан мероприятиеяс нуӧдігӧн кералӧмъяс, квартальнӧй прӧсекаяс, визиръяс кералӧм, весалӧм, туйяс, кутшӧмъяс эмӧсь, видзӧм могысь кералӧмъяс, а сідзжӧ вӧчны позяна удж сикасъяскӧд йитчӧм мукӧд кералӧм кындзи;
3) вӧр бурмӧдӧм вӧр культураяс лӧсьӧдӧмӧн, вӧр участокъясын, кӧні вӧр пуктасъясыс кулӧмаӧсь либӧ тшыкӧмаӧсь пӧжаръяс, лёк организмъяслӧн тӧдчӧм вӧсна, а сідзжӧ вӧр участокъясын вӧр бурмӧдӧм кындзи, кӧні санитарнӧй могъясын нуӧдісны ӧтпомся кералӧмъяс;
4) древесина да сир заптӧм;
5) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
6) геологическӧй, ботаническӧй, зоологическӧй да мукӧд коллекция чукӧртӧм, наука-туялан могъяс вылӧ найӧс чукӧртӧм кындзи заказникӧн веськӧдлысь органкӧд сӧгласуйтӧмӧн;
7) муяс бурмӧдӧм;
8) видз-му овмӧс пемӧсъяс йирсьӧдӧм та вылӧ индӧм местаясысь бокын;
9) прӧмыслӧвӧя кыйсьӧм да промышленнӧя чери кыйӧм;
10) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ вӧр-ва комплексъяс да объектъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи);
11) мупытшса озырлун перйӧм да туялӧм;
12) химия препаратъяс да мувердас видзӧм да наӧн вӧдитчӧм;
13) заказниклысь мутас ёгӧсьтӧм да няйтчӧдӧм, а сідзжӧ производство да потребление шыбласъяс меститӧм (видзӧм да гуалӧм), ортсӧ лэдзан ва нуӧдӧм;
14) му веркӧс да быдмӧгъяс тшыкӧдӧм, вӧчны позяна удж сикасъяс збыльмӧдӧм кындзи.
6.2. Заказниклӧн мутасын позьӧ:
1) нуӧдны наука-туялан, экология боксянь тӧдӧмлун сетан да туризм удж заказникӧн веськӧдлысь органкӧд сӧгласуйтӧмӧн;
2) оланпастэчасӧн урчитӧм пӧрадокын любительскӧя да спортивнӧя кыйсьыны;
3) оланпастэчасӧн урчитӧм пӧрадокын любительскӧя да спортивнӧя кыйны чери;
4) котыртны да нуӧдны вӧр овмӧс, нуӧдны вӧръясын пӧжарысь да санитарнӧй боксянь видзчысьӧмсӧ могмӧдан, вӧр бурмӧдан да вӧр бӧрся дӧзьӧритан мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяс тӧд вылын кутӧмӧн;
5) меститны абу капитальнӧй стрӧйбаяс да сооружениеяс, кутшӧмъяс йитчӧмаӧсь вӧчны позяна удж сикасъяс збыльмӧдӧмкӧд;
6) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплексъяслы да налӧн компонентъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны пӧрадокын, кутшӧмӧс урчитӧма оланпастэчасӧн.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм тшӧт весьтӧ да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Меститчанінсӧ опишитӧма Междуреченскса лесничестволысь 2013 вося вӧр овмӧс котыртан да нуӧдан материалъяс тӧд вылӧ босьтӧмӧн. 
